1. A ORIXE DO PROBLEMA. CIENCIA,
POLITICA E TECNICA AO SERVIZO
DA DESTRUCION

Ordenar non é prohibir, isto debe
quedar claro se non queremos que a
principal accion reguladora e protectora
do territorio sexa unha “batalla campal”
Ordenar ¢ facer efectiva e rendibel a pre-
senza da sociedade sobre o territorio.

A ordenacion do territorio debe estar
suxeita a unha vision obxectiva, funda-
mentada en achegas das ciencias fisicas
e sociais que analicen o resultado do
asentamento da sociedade sobre o
medio. Mais cando a ciencia se pon ao

Figura 1: Traballos de estabilizacion de cantis na Praia de Redes, Ares.

servizo do mercado e perde a sua integri-
dade, ou cando os métodos e as conclu-
sions se banalizan, perde a sua funcion e
a proteccion que outorga ao ser humano.
Hoxe en dia, as ciencias invitadas a
investigar sobre o territorio, non se lles
pide conclusions sobre os problemas
medioambientais, senon unha vision pro-
fética sobre o que sucedera no futuro e
os limites ata onde podemos chegar
modificando os xeosistemas. Ao mesmo
tempo, a aqueles que promulguen un
principio de precaucion ou dubida ante o
empuxe e os efectos da “tecnociencia”,
tachaselles de obscurantistas, cando
sobre esta pesa unha demostrada impli-
cacion na desestabilizacion da orde
natural. A situacion da paso a desorde e
a problemas de degradacion do espazo.

Con maior ou menor trauma para 0s
defensores do capitalismo mais excluin-
te, tense aceptado que o actual ritmo de
crecemento impedira a perpetuacion do
presente sistema economico. Admitese
que € necesario reconducir o uso do
espazo e os recursos —Helen Sahi, en
nome do PNUMA sinalou que: “as nosas
propias institucions financeiras estan en

perigo. Non habera crecemento se des-
truimos os ecosistemas”-. Desta maneira
deberia existir un espazo para a conver-
xencia dos intereses dos "medioambien-
talistas” e do mundo dos negocios. Sen
embargo, isto non parece que estea a
suceder a escala local, en que politicos e
xestores desvian a culpabilidade dos seus
propios erros de xestion cara a termos de
tanto impacto como o cambio climatico
ou o quecemento global, desvirtuando o
verdadeiro significado dos mesmos.

Non imos mellor encamifiados cando
seguimos a formula “pagar da dereito a
contaminar”. Nunha especie de “econo-
mia do desastre"”, de consecuencias ainda

Figura 2: Desprendemento na Praia de Ponzos, Ferrol.

sen cuantificar, é posibel observar como
as decisions sobre a conservacion do
patrimonio natural recalan en grandes
grupos financeiros, industriais ou inmo-
biliarios que, finalmente, marcan as pau-
tas de ocupacion do espazo. A cambio de
ocupar e contaminar, estes grupos res-
tauran as destrucions xeradas polo pro-
pio sistema econdmico tentando lavar a
sua degradada imaxe ante a sociedade.

2. AS CONSECUENCIAS. AGRESIONS

NA COSTA

A principal preocupacion que nos
leva a afrontar este texto é a da perda da
biodiversidade na costa. E lembremos
que esta, indisociabelmente, depende da
xeodiversidade, pouco valorada ata o
momento. A destrucion do medio fisico
soporte da fauna e a vexetacion, é dicir,
solos, litoloxia e formas do terreo, impli-
ca a transformacion do habitat que estes
seres vivos necesitan e, polo tanto, a sua
propia desaparicion.

A urbanizacion desmesurada, en
especial a que se leva a cabo nos litorais
de todo o Mundo, é un dos exemplos
clave que evidencia a trama que apunta-
mos con anterioridade, unha descone-
Xion entre o que nos interesa a todos e o

que beneficia a uns poucos. Inmersos
nun sistema economico obrigado a obter
constantes rendementos crecentes,
estanse a superar os limites do medio
fisico 4 hora de localizar as actividades
humanas, ao mesmo tempo que se
degrada o patrimonio natural e cultural.
0 resultado ¢ que se constrie en calque-
ra sitio a calquera prezo, pofiendo en
risco vidas humanas, bens inmobeis e
valores naturais unicos.

A costa espafiola é un tradicional
exemplo de falta de planificacion e as
stas graves consecuencias. Converteuse
no paradigma do crecemento urbanisti-
co, cun 25% do litoral en costa artificial
e un retroceso medio para o ano 2050 de
15m -na costa mediterranea o 60% das
praias atopanse en contornos urbaniza-
dos e 0 50% da sua lonxitude necesita de
actuacions para non entrar en franco
retroceso-. Galiza € un interesante banco
de probas para demostrar que os erros do
pasado non crean precedente.

Para expofier o problema propofia-
mos a diferenciacion en dous grandes
tipos de costas: as de dominio rochoso e
a que conta con grandes ou peguenos
complexos sedimentarios, areosos ou
lamacentos.

AS COSTAS ROCHOSAS

A inestabilidade dos cantis costeiros
aparece como un dos mellores indicado-
res da errénea planificacion do litoral.
Dende o punto de vista da xestion, o
caracter fundamental dos cantis radica
na sua total incapacidade para acadar un
equilibrio: a forma non se conserva mais
que por retroceso; o retroceso non pode
ser parado mais que renunciando a con-
servar a forma (Pinot, J.-P., La gestion du
littoral). Esta maxima non parece ser
comprendida polos técnicos encargados
de solucionar os problemas de inestabili-
dade. Longos treitos de cantis atopanse
nunha situacion de falsa estabilidade
que se agudiza coa sobrecarga na parte
alta das arribazons ou coa minima modi-
ficacion do seu perfil, derivadas, en moi-
tos casos, da urbanizacion en sectores de
risco. En ocasions, os traballos realizados
para fixar estas vertentes levan a maio-
res desequilibrios, e novas inversions
para estabilizar, nun problema que dura

décadas (figura 1). Namentres, vense en
perigo vias de comunicacion, edifica-
cions e, o peor, vidas humanas: véxase a
morte de duas persoas no suceso dos
cantis da praia de Los Gigantes en San-
tiago del Teide, Tenerife, o 1 de novem-
bro, que da testemufa do que pode che-
gar a ocorrer en moitos puntos da costa
galega (figura 2).

AS COSTAS SEDIMENTARIAS

- As praias e dunas. Entre 1980 e 2000,
en Galiza foron soterrados 25 areais
costeiros, valor moito maior se enume-
ramos as praias que perderon parte da
sua planta debido a todo tipo de agre-
sions urbanisticas e de intervencion
nos recursos naturais. A degradacion
dos ecosistemas areosos costeiros esta
provocada por: instalacions portuarias
de tddolos tipos, ben por recheos ou,
en moitos casos, por modificacions na
direccion das correntes costeiras car-
gadas de sedimentos; extraccion de
aridos; sendas e paseos maritimos;
infraestruturas turisticas; trafico roda-
do; limpeza de vertidos de hidrocarbu-

Figura 3: Especies exdticas nas dunas da praia de Area Grande de San Roman, O Vicedo.

ros; residuos; represa de cursos flu-
viais; degradacion e axardinamento da
cuberta vexetal; muros de contencion
en cantis; rexeneracions de areais mal
concebidas; e mesmo actuacions de
acondicionamento.

- As marismas e chairas lamacentas
intermareais. Estes fraxiles e valiosos
habitats son, xunto coas praias, os
mais agredidos polos recheos na costa.
Nesa indebida ocupacion, Vera Rebollo
anotou en 2003 que o 16% do espazo
roubado ao mar con orientacion indus-
trial ou residencial non tivo finalmen-
te funcionalidade algunha. Tamén
citou que o 32% poderia ser recupera-
do para a sua funcién ecoldxica previa.
A rehabilitacion, seria moi interesante
tamén dende o punto de vista econd-
mico: recuperacion de areas maris-
queiras que reparten traballo e frean
procesos de concentracion econdmica;
e evitar perdas por asolagamentos, moi
frecuentes neste tipo de areas suxeitas
a fortes variacions no réxime hidrico -
lembrar, por exemplo, Vilagarcia no
2006-.

AS ESPECIES BIOINVASORAS

A ruderalizacion e a chegada de
especies bioinvasoras son outro dos fac-
tores mais perigosos para os habitats
costeiros. Derivanse graves problemas,
pois ocupan o espazo da vexetacion
autoéctona sen cumprir a mesma funcion
ecosistémica, ademais de favorecer a
aceleracion da erosion hidrica. A costa
atlantica, sen chegar aos niveis da medi-
terranea, sufre unha aceleracion na
degradacion dos habitats acadados por
estas especies procedentes de diferentes
partes do Planeta. Na maioria dos casos,
reducen a diversidade de especies nati-
vas e, a base de hibridaciéon, degradan a
sua integridade xenética. A propia hibri-
dacion acttia como estimulo para a inva-
sion  (W.AA., Invasiones bioldgicas,

2008). Por exemplo, a hibridacion das
duas especies do xénero Carpobrotus
esta ameazando a diversos taxons nati-
vos de Limonium (Op.cit), un dos xéneros
atlanticos mais prolificos na xeracion de
endemismos e, polo tanto, de biodiversi-
dade. As especies bioinvasoras rematan
por modificar intensamente as propieda-
des dos ecosistemas limitando as suas
funcions ecoldxicas. Analizando o inven-
tario feito pola Xunta, 38 taxons estan
afectando gravemente as nosas costas,
ademais de existir preto de 60 especies
aloctonas mais que estan empezando a
ser un perigo ou que poden evolucionar
nesa lifa. O problema afecta, sobre todo,
as areas mais urbanizadas, en especial ao
Golfo Artabro e as Rias Baixas, ao que

Figura 5: Paseo maritimo na praia de Altar,
Barreiros.

contribue a recente proliferacion de sen-
das, paseos e acondicionamentos costei-
ros, unha vez que o principal transmisor
deste problema, o ser humano, ten facil
acceso a novos sectores (figura 3).

3. REHABILITAR OU URBANIZAR? A
FILOSOFIA DA ADMINISTRACION
PUBLICA

Que fan os axentes territoriais nos
que depositamos 0s nosos impostos e
confianza para a reducion da destrucion
do medio costeiro? Poiamos o exemplo
da Demarcacion de Costas en Galiza, que
acorda cos concellos os tipos e lugares
onde inverte o Ministerio de Medio
Ambiente en proteccion ambiental cos-
teira.

En xeral, o que esta a facer é urbani-
zar e acondicionar o litoral (figura 4)
para o ocio utilizando cuantiosas cifras
economicas, 255 milléns de euros entre
2004 e 2009. Alertemos sobre tres tipos
de actitudes con alguns exemplos.

RESTAURACION DE PRAIAS OU CANTIS
EN EROSION

0 método de rexeneracion de areais
(p.ex. 10 millons de euros no concello de
Rianxo) é moitas veces erroneo, pois
ademais de utilizar aridos non acordes
coas caracteristicas enerxéticas de cada
praia, rara vez se actua sobre a orixe do
problema, polo que cada pouco tempo
hai que intervir de novo. Nas praias de
Altar (figura 5) en Barreiros (7 millons de
euros entre 1998 e 2008) e Cedeira (pro-
ximamente 2,52 millons), [évase gastado
arreo cando esta demostrado que os pro-
blemas son os espigons dos portos proxi-
mos e a indolencia das autoridades para
acertar coa solucion do problema. O peor
de todo € que moitas recuperacions
levan a novos desequilibrios e gastos cre-
centes nunha secuencia acumulativa de
erros.

REHABILITAR OU URBANIZAR?

Suponse que rehabilitar deberia ser
devolver un espazo de costa ao seu esta-
do orixinal ou, cando menos, intentar
restablecer habitats naturais. Pero en
moitos casos as etiquetas “recuperacion,
rexeneracion ou rehabilitacion ambien-
tal" consisten na construcion de paseos,
acompaniados de mobiliario urbano, por
medio de caros investimentos. Por exem-
plo, no sistema dunar de Donifos, Ferrol,
invistense 570.000 euros en recupera-
cion dunar, acometendo o derribo dun
bar e do posto de socorrismo na fronte,
pero desmontando a continuacion as



Figura 6: Actuacion oficial na praia de Donifios, Ferrol.

dunas remontantes, nas que aparecen
endemismos vexetais, para facer un edi-
ficio-mirador de usos multiples, centrado
no deporte de surf e a vixilancia estival
de bapistas (figura 6). E isto rehabilita-
cion ambiental? Tampouco as maiores
figuras de proteccion impiden estas lec-
turas do medio. No Parque Nacional das
[llas Atlanticas, Illas Cies, no ano 2006
alértase de que unha actuacion oficial no
faro acabou coa poboacion de Erodium
maritimum, unha das catro Unicas en
Espafia. E nestes momentos, estase ins-
talando unha pasarela de madeira sobre
as dunas que pouco ten que ver coa pro-
teccion do medio natural e que pode sig-
nificar unha grave perda de biodiversida-
de.

Mencion especial merecen os ampla-
mente mais de 100 km de paseos e sen-
das costeiras, de madeira, lousa ou
outros materiais nada baratos, que estan
humanizando neste ultimo quinquenio
moitos lugares da costa, alguns deles
practicamente deshabitados e pouco
transitados. O mobiliario urbano, axardi-
namentos e accesos acompafantes, pro-
vocan graves procesos de erosion nos
treitos acantilados, e degradan ou des-
trien habitat de dunas e matogueira,
actuando como difusores probados das
especies bioinvasoras.

4. CONCLUSION

Todo isto debe facernos reflexionar
sobre cuestions tais como:

- 0 que debe orientar a urbanizacién da
costa non é a pregunta “onde se pode
construir”, senon “onde é idoneo cons-
truir".

- Non debemos estar suxeitos ao pago
medioambiental e econdmico polos
erros que uns poucos cometen en
beneficio propio.

- E necesaria unha planificacion seria e
obxectiva do territorio, na cal a admi-
nistracion publica non pode inhibirse
nin ser dirixida, desempefiando un
papel fundamental planificador antes
que inquisidor e sancionador €, na que
técnicos, politicos e cientificos tefien
que demostrar unha actitude respon-
sabel e independente.

- Debemos pedir as autoridades un uso
correcto e responsabel da linguaxe,
sen uso de eufemismos, pois “rehabili-
tacion ambiental” e "urbanizacion” son
anténimos que actualmente son utili-
zados na costa como sindnimos.

* Juan Lopez Bedoya € xeografo e investigador
na Universidade de Santiago de Compostela. E
especialista na xeomorfoloxia, bioxeografia e
a ordenacion do territorio.

